
SVIM OSNOVNIM ŠKOLAMA SA PODRUČJA GRADA MOSTARA

N/r Direktora/ Ravnatelja
Predmet: Prijavljivanje djece za upis u I razred osnovne škole 
     za školsku 2020/2021.godinu
Poštovana/i,
Vezano za organiziranje predstojećeg prijavljivanja djece za upis u I razred osnovne 
škole, u skladu sa Informacijom  Ministarstva obrazovanja, nauke, kulture i sporta HNK/Ž Broj: 05-02-34-608-1/20 od  09.04.2020.godine, a imajući u vidu stanje nesreće uzrokovano pojavom koronavirusa (COVID - 19),  obavještavamo Vas slijedeće:

· U oglasu kojim se roditelji/staratelji obavještavaju o prijavljivanju djece za upis u prvi 

razred   obavezno je potrebno naznačiti upisno područje škole u skladu sa Odlukom o dopuni Odluke o utvrđivanju broja i vrste osnovnih škola(mreža osnovnih škola) na području HNK/Ž (Službene novine HNK/Ž broj 5/2008). 

Poznato Vam je da se u skladu sa članom/člankom 22. i 22a Zakona o osnovnom odgoju i obrazovanju(Službene novine HNK/Ž broj 5/2000, 4/2004, 5/2004, 1/2014 i 7/2016) u školu mogu upisati samo djeca sa upisnog područja škole, a samo izuzetno Ministarstvo može na zahtjev roditelja ili staratelja u skladu sa odredbom člana/članka 22a., u iznimnim slučajevima,  dijete izuzeti od obaveze pohađanja osnovne škole sa upisnog područja na kome su nastanjeni, ako je to potrebno da bi se zaštitila prava djeteta i ako se utvrdi da je to u najboljem interesu djeteta. 
S tim u vezi potrebno je u oglasu kojim se roditelji/staratelji obavještavaju o prijavljivanju djece za upis u I razred, upoznati roditelje/staratelje koji prijave dijete za upis u školu van upisnog područja škole na kome su nastanjeni, da su obavezni kada prestanu naređene mjere zdravstvene zaštite, a prije postupka upisa, pribaviti Rješenje Ministarstva kojim se odobrava upis u školu van upisnog područja škole na kome su nastanjeni.

· Napominjemo takođe da roditelji/staratelji djece koja 01.marta/ožujka  ove godine

nemaju navršenih 5,5 godina, mogu prijaviti dijete za upis u I razred, s tim da su obavezni, kada prestanu naređene mjere zdravstvene zaštite, u skladu sa članom/člankom 51. Zakona o osnovnom odgoju i obrazovanju, pribaviti Odobrenje Službe za odgoj, obrazovanje, mlade i sport za uvrštenje djeteta u popis djece dorasle za upis, nakon čega će nadležna Komisija/Povjerenstvo utvrditi da li je dijete psiho-fizički sposobno za školu.
· Takođe napominjemo da će po prestanku naređenih mjera, ova Služba, na zahtjev 
roditelja/staratelja, uz prethodno pribavljenu saglasnost/suglasnost stručne medicinske ustanove, odgoditi početak obaveznog osnovnog školovanja djeteta, ako je to u najboljem interesu djeteta.

Posebno napominjemo da prijave djece za  upis u I razred služe za evidentiranje djece školskih obveznika za upis u I razred. Po okončanju stanja nesreće uzrokovane pojavom koronavirusa (COVID - 19), procedura upisa učenika u I razred obaviti će se u skladu sa odredbama Zakona o osnovnom odgoju i obrazovanju, o čemu ćemo Vas blagovremeno obavjestiti.

Nakon  provedenog prijavljivanja djece za upis u I razred, potrebno je da ovoj Službi dostavite Izvještaj o prijavljenim školskim obveznicima.

Unaprijed se zahvaljujem na razumjevanju.
Sa poštovanjem.

            Senada Sadović 

Dostaviti:- Svim osnovnim školama

    - Službi za odgoj, obrazovanje, mlade i sport


    - A/a

